
NAALAKKERSUISUT 

GOVERNMENT OF GREEN LAND 

Inatsisartuni ilaasortaq 
Karl-Kristian Kruse 

§ 37 naapertorlugu apeqqummut nr. 2014-0S6-lmut aklssuteqaat 

Asasara Karl-Kristian Kruse, 

Sanaartornermut atortussanik eqqussuinerup killilersimaarneqarnissaa siunertaralugu, 
sanaartornerup iluani nunatsinni pisuussutinik uumaatsunik atuineq pillugu apeqquternut 
qujanaq. Aperivutit: 

1) Nunatsinneersunik qammasissianik illuliorsinnaanermut Naalakkersuisut 
pilersaaruteqarpat? 

aamma 

2) Imaluunniit avataaniik suut tamaasa tikerartiinnarlugit sanaartorneq 
ingerlanniarneqarpa? 

Apeqqutinut marlunnut taakkununnga tunngatillugu aallarniutigalugu oqaatigissavara 
sanaartornerup iluani avataaniit tikerartitsinerup killilersimaarneqarnissaanut suliniutit 
suulluunniit Naalakkersuisut qujarummatigil. Tassani sanaartornermut atortussat 
nunatsinni maani pigineqartunit atortussianlt tunisassiarineqartut imaluunniit 
nunaqavissunik suliffissaqartitsiniarnermut iluaqutaasumik iIIuliassanik 
ikkussuinnarissanik ineriikkanik sanaartorneq pineqartillugu tamanna atuuppoq. 

Nunatsinni sanaartornermut atugassanik qarmasissialiornissamut namminersorluni 
suliniuteqartoq Nunap karsianit ineriartortitsinissamut tapersiissuteqarfigineqarluni 
neriulluarnartunik paasisaqarfiusumik angusaqarpoq, kisianni suliniuteqartup 
ukiorpassuit ingerlareerneranni suliaqarnini unitsippaa. Tamatuma kingorna Center for 
Arktisk Teknologi marrarmik Kangerlussuarmeersumik qarmasissialiornermik 
atuinermillu misileraavoq. 

Ersaripporli allorniusani sanimukartuni inissisimaffitsinni qarmasissiat atorlugit 
iIIuliornerup tekniklkkut I anlngaasaqarnikkut piviusorsiortumik periarfissaalernissaanut 
suli unammilligassaqartoq anigorneqartariaqartunik. lIaatigut issittumi silap pissusiata 
malitsigisaanik qarmasissiat atorlugit iIIuliorneq ukiup ingerlanerani piffissami 
sivikitsuinnarmi ingerlanneqarsinnaavoq. 

Taamaattorli taamaalilluni illuliortiternermut sanaartornermullu suliassaqarfimmut 
tunisassiat eqqussuinermik killilersimaarinnitsitslsussat allat ineriartortinneqarnissaannut 
periarfissaarutinngilaq. Arlallit atortussanik atoqqinneqarsinnaasunik soqutiginnipput, 
assersuutigalugu pappiaqqat aamma flamingo oqorsaatissatut, eqqussuinermik 

killilersimaarinnilsitsinerisa saniatigut aamma avatangiisinut iluaqutaasumik 
sunniuteqartarput. 

Naalakkersuisut tapersersuinerisigut Nutaaliorfik - Grønlands Innovationscenter -
upernaamut iIIuliornermik suliaqartunut isumasioqatigiissitsisussaavoq, tassa ni 
qulequtaq pingaarneq tassarpiaassalluni nunaUa iluani sanaartornermut atortussat 
taakkualu oqorsaatitut, marrianik qalequtissianut (qarmasissiat) sanaartornermi, 
aqqusinniornermi immersuutitut atortussatut iI.iI. atorneqarsinnaanerat. 
Isumasioqatigiinnermut pisussanut pilersaarutaagallartut ungasinngitsumi tamanut 
nalunaarutigineqartussatut naatsorsuutigineqartut malillugit ilaatigut atortussat 
atoqqinneqarsinnaasut sammineqassapput, soorlu assersuutigalugu pappiaqqat, 
flamingo, igalaamernit, biilit assakaasui kilisaatiniillu qalorsuit, ilaatigullu ujarassiornermi 
aalsitassat soorlu assersuutigalugu marraq, sioqqat, ujaraaqqat aamma 
aatsitassarsiorfiulertussanit ujaqqat sinnikut atorneqartussaanngitsut. Tamatuma 
saniatigut pisussanut pilersaarummi marrarrnik qarmasissiorneq kiisalu beton-imik 
oqitsumik flamingo-minernik akoorlugu kuisatiorneq takutinneqassasut ilaapput. 

Isumasioqatigiinnermut suliassaqarfiup iluani immikkut ilisimasallit aamma 
namminersorluni inuussutissarsiuteqartut suliassanik aallarnisaasartut 
qaaqquneqassapput, taakkua iIIuliornermut nioqqutissanik nunalsinni 
sanaartorneqartunik ineriartortitsinermi misiliUakkaminnik anguniakkaminnillu aammalu 
nunatsinni iIIuliortarneq imminut nammassinnaanerusoq pillugu saqqummiussissallutik. 
Siunertaavoq isumasioqatigiinnermi paasisat iIIuliortiternermut sanaartornermullu 
ataatsimeersuarnissami g. - 10. september 2014 Nuummi pisussami qaniUumi 
nalunaarutigineqaqqammersumi (Naalakkersuisunit tusagassiuutitigut nalunaarut 
19.2.2014-imeersoq) saqqummiunneqassasut. 

Naalakkersuisut isumaqarput suliniutit taamaaUut pingaartumik namminersorluni 
inuussutissarsiuteqartut tungaanniit sutigut tamatigut eqqumaffigineqartariaqartut, 
aammalu Naalakkersuisunut ilaasortatut Ineqarnermut akisussaasuusutut iIIuliornermik 
suliaqartut isumasioqatigiinnissaannut tassunga, aammaUaaq Ineqarnermut 
Naalakkersuisoqarfik aqqutigalugu sulianut tunngatillugu tapersersorneqartumut, 
peqataanissamut soqutiginnillunga nalunaarutigereerpara. 

Neriuppunga akissuteqaat aammalu naatsumik nassuiaaneq tamakkiisumik 
paasissutissarsiffigisimassagitit. 

Inussiarnersumik inuulluaqqusillunga 

~ 
Siverth K. Heilmann 

